Во член 7 од Законот за просветената инспекција наведени се условите за тоа кое лице може да биде инспектор: 

Член 7
Инспектор може да биде лице кое:

- е државјанин на Република Македонија,

- е полнолетно,

- има општа здравствена способност,

- не му е изречена казна со правосилна судска пресуда за забрана на вршење професија, дејност или должност,

- има стекнати најмалку 240 кредити според ЕКТС или завршен VII/1 степен образование за наставник, што се докажува со уверение или диплома,
- има пет години работно искуство во воспитно-образовни установи верифицирани од Министерството за образование и наука,

- ги исполнува другите услови утврдени во актот за систематизација на работните места,

- поседува потврда за познавање на компјутерски програми за канцелариско работење и

- има лиценца за инспектор од областа на надлежноста на инспекциската служба.
Во алинеја 5 од ставот 1 на член 7 е наведено дека лицето треба да „ има стекнати најмалку 240 кредити според ЕКТС или завршен VII/1 степен образование за наставник, што се докажува со уверение или диплома“

Во алинеја 9 од истиот став 1 на членот 7 е наведено дека лицето треба да „има лиценца за инспектор од областа на надлежноста на инспекциската служба“.

Од наведените одредби од Законот за просветната инспекција, произлегува констатација дека за инспектор може да биде избрано лице кое има завршено образование за наставник и има лиценца за просветен инспектор. (Според овој закон кандидатот со лиценца треба да се стекне пред да биде вработено како инспектор)
Во член 40 од Законот за инспекциски надзор („Службен весник 102/19) наведени се посебните услови за вработување на инспектор, во членот 41 од истиот Закон 

Наведен е начинот на пополнување на работното место за инспектор, во член 42 од Законот наведен е начинот на обука за стекнување со лиценца за инспектор, додека пак во член 43 од Законот за инспекциски надзор наведен е начинот на обука за стекнување на лиценца за инспектор.

   Од Законот за инспекциски надзор, може да се констатира дека за инспектор може да биде избрано лице кое не поседува лиценца за просветен инспектор. (По овој закон кандидатот со лиценца се стекнува по една година од вработувањето на работно место инспектор)

Кон ова треба да се додаде и фактот дека од моментот на стапување на сила на Законот за инспекциски надзор престана да се применува начинот на полагање за стекнување со лиценца за инспектор на лица кои не се вработени во Државниот просветен инспекторат.

Сето погоренаведено упатува на фактот дека Законот за просветната инспекција треба да биде усогласен со Законот за инспекциски надзор во делот за тоа кое лице може да биде просветен инспектор.
Наведеното ќе овозможи пополнување на испразнети и новоотворени работни места за Државни просветни инспектори, бидејќи сега има неусогласеност и колизија помеѓу одредбите од Законот за инспекциски надзор и Законот за просветната инспекција.
